


ԱՄՓՈՓԱԹԵՐԹ 
«ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ ՄԱՐՄՆԻ ԿՈՂՄԻՑ ԱՆՁԻ ՖՈՒՆԿՑԻՈՆԱԼՈՒԹՅԱՆ ԳՆԱՀԱՏՄԱՆ ՈԼՈՐՏՈՒՄ ԻՐԱԿԱՆԱՑՎՈՂ ԴԻՏԱՐԿՈՒՄՆԵՐԻ ՍՏՈՒԳԱԹԵՐԹԵՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. Արդարադատության նախարարություն
	05.11.2025թ.

	
	N    /30,2/49587-2025

	       Ի պատասխան Ձեր՝ 2025 թվականի հոկտեմբերի 13-ի թիվ /51.2/33142-2025 գրության՝ կից ներկայացվում է ««Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության արդարադատության նախարարության պետական փորձագիտական եզրակացությունը.

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Հայաստանի Հանրապետության կառավարության որոշման նախագծի վերաբերյալ

««Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Հայաստանի Հանրապետության կառավարության որոշման նախագծի 1-ին հավելվածի 6-րդ կետում հղում է տրվել Առողջապահության նախարարի 2022 թվականի հոկտեմբերի 25-ի N 72-Ն հրամանի N 1 հավելվածի 6-րդ կետին, որտեղ արդեն իսկ սահմանված է ուղեգրման պահին պարտադիր տեղեկությունների առկայությունը:
Այս կապակցությամբ գտնում ենք, որ 6-րդ կետի վերջում «Նշում 1*» բառի և դրա արդյունքում կատարված լրացման (մեջբերումը) անհրաժեշտությունն առկա չէ, ուստի կրկնությունից խուսափելու համար առաջարկում ենք հանել դրանք:   
		













1. Չի ընդունվել
Նախագծի 1-ին հավելվածի 6-րդ կետի վերջում «Նշում 1*» բառի և դրա արդյունքում կատարված լրացման (մեջբերումը) անհրաժեշտությունն պայմանավորված է ստուգաթերթի կիրառական օգտագործման արդյունավետությունը բարձրացնելու անհրաժեշտությամբ՝ դիտարկումներ իրականացնող տեսուչների համար ամբողջական և հասանելի գործիքակազմ տրամադրելու միջոցով:







	2. Առողջապահության նախարարություն
	08.10.2025թ.

	3. 
	N    ԱԱ/02.2/32514-2025

	Հայտնում եմ, որ «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Կառավարության որոշման նախագիծն (այսուհետ` Նախագիծ) ուսումնասիրվել է Առողջապահության նախարարությունում, որի կապակցությամբ հայտնում եմ հետևյալը.
Նախագծի Հավելված 1-ի «Հարցաշար»-ի  1-ին հարցը խմբագրման կարիք ունի, հաշվի առնելով, որ  Կառավարության 28.07.2022թ. թիվ 1180-Ն որոշման Հավելվածով հաստատված կարգի 16-րդ կետում սահմանված է. «Անձը կամ նրա օրինական ներկայացուցիչը՝ երեխաների դեպքում՝ ծնողը, որդեգրողը, շուրջօրյա խնամքի կենտրոնի տնօրենը, խնամակալը, հոգաբարձուն, իսկ մեծահասակների դեպքում՝ խնամակալը, հոգաբարձուն, փաստաբանը՝ սահմանված կարգով լիազորագիր ունենալու պարագայում (այսուհետ՝ ներկայացուցիչ) ֆունկցիոնալության գնահատման ուղեգրվելու համար դիմում է իրեն բժշկական օգնություն և սպասարկում իրականացնող կազմակերպությանը», ինչից հետևում է, որ անձը դիմում է բժշկական օգնություն և սպասարկում իրականացնող կազմակերպությանը, այլ ոչ թե ներկայացնում է դիմում:
Ուստի առաջարկվում է վերանայել նշված հարցը` հաշվի առնելով վերոգրյալը:
	Ընդունվել է
Նախագծի Հավելված 1-ի «Հարցաշար»-ի  1-ին հարցը հանվել է:

	4. Աշխատանքի և սոցիալական հարցերի նախարարություն
	08.10.2025թ.

	5. 
	N    ԱԹ/ԱԿ-3-2/28419-2025

	Ի պատասխան Ձեր գրության՝ հայտնում եմ, որ «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» 
ՀՀ կառավարության որոշման նախագիծը ուսումնասիրվել է, որի կապակցոթյամբ ներկայացնում եմ հետևյալ առաջարկությունները և դիտարկումները.
1․ Նախագծի N 1 հավելվածի 7-րդ կետում հղում է տրվել Առողջապահության նախարարի 2022 թվականի հոկտեմբերի 25-ի N 72-Ն հրամանի N 1 հավելվածի 6-րդ կետին, որտեղ սահմանված է ուղեգրման պահին պարտադիր տեղեկությունների առկայությունը, ուստի, կրկնություններից խուսափելու նպատակով, առաջարկում եմ հանել «Նշում 1*» բառը և դրա արդյունքում կատարված լրացումը (մեջբերումը)։   
2․ Նախագծի 2-րդ հավելվածի 1-ին կետի 2-րդ սյունակի հղումը չի համապատասխանում 1-ին կետով սահմանված գործառույթին, քանի որ ամփոփագիր մշակող մասնագետները անձի ֆունկցիոնալության գնահատման գործառույթներ չունեն։ Միաժամանակ առաջարկում եմ հղում կատարել 
ՀՀ կառավարության 2022 թվականի հուլիսի 28-ի N 1180-Ն որոշման հավելվածի 
35-36-րդ կետերին:
3․ Ներկայում վերանայման փուլում է գտնվում ՀՀ կառավարության 2022 թվականի հուլիսի 28-ի N 1180-ն որոշման դրույթները, այդ թվում՝ հավելվածի 27-րդ կետը։ Նախատեսվում է վերանայել նաև անձի ֆունկցիոնալության գնահատման մեթոդական ուղեցույցները։ Հաշվի առնելով վերոգրյալը՝ առաջարկում եմ  նախագծի 2-րդ հավելվածի 3-րդ կետի 1-ին սյունակը շարադրել հետևյալ բովանդակությամբ՝ «Գնահատումները իրականացվել են «Անձի ֆունկցիոնալության գնահատման մասին» օրենքի 6-րդ հոդվածի 1-ին մասի 3-րդ կետի համաձայն Կառավարության լիազորած պետական կառավարման մարմնի կողմից հաստատված անձի ֆունկցիոնալության գնահատման մեթոդական ուղեցույցին համապատասխան։
4․ Նախագծի N 3 հավելվածի 1-ին կետից հանել «(բացառությամբ հեռակա փորձաքննության)» բառերը, քանի որ գործող իրավակարգավորումներով հեռակա փորձաքննություն նախատեսված չէ: Միաժամանակ, հարկ է նշել, որ ներկայում շրջանառության մեջ է գտնվում «Հայաստանի Հանրապետության կառավարության 2022 թվականի հուլիսի 28-ի N 1177-Ն, N 1180-ն և N 1161-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ նախագիծ)։ Նախագծով կատարվում են մի շարք փոփոխություններ, այդ թվում՝ ուժը կորցրած է ճանաչվում ՀՀ կառավարության 2022 թվականի հուլիսի 28-ի N 1180-ն որոշման հավելվածի 40-րդ կետը։ Հաշվի առնելով վերոգրյալը՝ առաջարկում եմ վերանայել նախագծի N 3 հավելվածի 1-ին կետը։
5․ Ներկայում վերանայման փուլում են գտնվում Հայաստանի Հանրապետության կառավարության 2022 թվականի հուլիսի 28-ի N 1177-Ն որոշման դրույթները, այդ թվում՝ հավելվածի 7-րդ կետը։ Հաշվի առնելով վերոգրյալը՝ առաջարկում եմ նախագծի N3 հավելվածի հարցաշարի 2-րդ կետը խմբագրել հետևյալ բովանդակությամբ՝ «Գնահատման ներկայացված բոլոր ոլորտների ծածկագրերը գնահատվել են իրավական ակտով սահմանված համապատասխան որակիչներով»:  
6․ Առաջարկում եմ խմբագրել նախագծի N3 հավելվածի 1-ին և 
2-րդ կետերում առկա վրիպակները։
	




2. Չի ընդունվել
Ուղեգրման պահին պարտադիր տեղեկությունները ստուգաթերթում՝ որպես կիրառական և աշխատանքային փաստաթղթում արտացոլումը կնպաստի տեսուչների կողմից իրականացվող դիտարկումների  գործընթացի արդյունավետության բարձրացմանը:

3. Ընդունվել է
Նախագծի 2-րդ հավելվածի 1-ին կետով սահմանված հարցը հանվել է: Միաժամանակ, հարցաշարի 6-րդ և 7-րդ կետերով սահմանված հարցերը արդեն իսկ պարունակում են հարցեր, որոնք հղում են կատարում ՀՀ կառավարության 2022 թվականի հուլիսի 28-ի N 1180-Ն որոշման հավելվածի 35-36-րդ կետերին:

4. Մասամբ է ընդունվել
[bookmark: _GoBack]«Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1.1-ին մասի նախավերջին պարբերության համաձայն՝ ստուգաթերթերի հարցերը չեն կարող անմիջականորեն հղում պարունակել նորմատիվ իրավական ակտերին, ըստ այդմ՝ առաջարկվող հղումը լրացվել է հղումների համար նախատեսված առանձին՝ Նախագծի 3-րդ հավելվածի 3-րդ կետի (լրամշակված հավելվածի 5-րդ կետի) 3-րդ՝ «Հղում նորմատիվ ակտին» սյունակում:
 

5. Ընդունվել է
«(բացառությամբ հեռակա փորձաքննության)» բառերը հանվել են: Հարցաշարում լրացուցիչ փոփոխությունների հարցը կքննարկվի ՀՀ կառավարության հիշատակված որոշումներում փոփոխություններ իրականացնելուց հետո:

6. Ընդունվել է
Կատարվել են համապատասխան փոփոխությունները:

7. Ընդունվել է
Կատարվել են համապատասխան փոփոխությունները:


	6. Էկոնոմիկայի նախարարություն
	01.10.2025թ.

	
	N   01/22027-2025

	Ի պատասխան Ձեր 2025 թվականի սեպտեմբերի 22-ի № /51.2/30694-2025 գրության՝ քննության առնելով «Անձի ֆունկցիոնալության գնահատման նկատմամբ իրականացվող դիտարկումների ստուգաթերթերի հաստատման մասին» ՀՀ կառավարության որոշման նախագիծը, հայտնում ենք, որ Էկոնոմիկայի նախարարությունը իր իրավասության շրջանակում առաջարկություններ և առարկություններ չունի՝ հաշվի առնելով, որ Նախագծի ընդունումը բխում է «Անձի ֆունկցիոնալության գնահատման մասին» օրենքում լրացումներ և փոփոխություններ կատարելու մասին» 2025 թվականի մայիսի 12-ի ՀՕ-105-Ն օրենքից։
	Ընդունվել է


	4.     Ֆինանսների նախարարություն
	03.10.2025թ.

	
	N      01/11-4/21817-2025

	Ի պատասխան Ձեր սույն թվականի սեպտեմբերի 19-ի N /51.2/30694-2025 գրության՝ ՀՀ ֆինանսների նախարարությունն ուսումնասիրել է «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	                            Ընդունվել է




	5.   Առողջապահական և աշխատանքի տեսչական մարմին
	08.10.2025թ.

	
	N    01/20982-2025

	Առողջապահական և աշխատանքի տեսչական մարմնում ուսումնասիրվել է «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Կառավարության որոշման նախագիծը, որի վերաբերյալ կից ներկայացվում են առաջարկություններ։

                                        ԱՌԱՋԱՐԿՈՒԹՅՈՒՆՆԵՐ 

«ԱՌՈՂՋԱՊԱՀԱԿԱՆ և ԱՇԽԱՏԱՆՔԻ ՏԵՍՉԱԿԱՆ ՄԱՐՄՆԻ ԿՈՂՄԻՑ ԱՆՁԻ ՖՈՒՆԿՑԻՈՆԱԼՈՒԹՅԱՆ ԳՆԱՀԱՏՄԱՆ ՈԼՈՐՏՈՒՄ ԻՐԱԿԱՆԱՑՎՈՂ ԴԻՏԱՐԿՈՒՄՆԵՐԻ ՍՏՈՒԳԱԹԵՐԹԵՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների ստուգաթերթերը հաստատելու մասին» Հայաստանի Հանրապետության կառավարության նախագծի (այսուհետ՝ Նախագիծ) վերաբերյալ առաջարկվում է հետևյալը․ 
	1. Ստուգաթերթ N 1-ի և Ստուգաթերթ N 2-ի վերնագրերում «մասնագետների նկատմամբ» բառերը փոխարինել «մասնագետների կողմից իրականացվող գործընթացի նկատմամբ» բառերով, իսկ Ստուգաթերթ N 3-ի վերնագրում «անդամների նկատմամբ» բառերը փոխարինել «անդամների կողմից իրականացվող գործընթացի նկատմամբ» բառերով, քանի որ Տեսչական մարմինը ստուգման շրջանակներում ստուգելու է վերջիններիս կողմից կատարված գործողությունների համապատասխանություն սահմանված կարգին։ 
2.Առաջարկվում է Ստուգաթերթ N 1-ի 5-րդ կետում.
1) 2-րդ ենթակետից հանել «անձնական տվյալները» բառերը՝ հաշվի առնելով, որ նշված հարցի «Հղում նորմատիվ ակտին» սյունակում նշված իրավական նորմերում նման պահանջ սահմանված չէ,
2) 4-րդ ենթակետից հանել «մասնագիտացում» բառը, հաշվի առնելով, որ նշված հարցի «Հղում նորմատիվ ակտին» սյունակում նշված իրավական նորմերում նման պահանջ սահմանված չէ։ 
3) 7-րդ ենթակետում նշված «և  ուղեգրման նպատակի վերաբերյալ տվյլաները» բառերը հստակեցման կարիք ունեն հաշվի առնելով, որ «Հղում նորմատիվ ակտին» սյունակում նշված իրավական նորմերում նման պահանջ սահմանված չէ։
3. Ստուգաթերթ N 2-ում առաջարկվում են հետևյալ փոփոխությունները.
1) 1-ին և 2-րդ հարցերի հետ կապված հարկ է նշել, որ ՀՀ կառավարության 2022 թվականի հուլիսի 28-ի N 1180-Ն որոշման 1-ին հավելվածի 32-րդ 35-րդ, 36-րդ կետերի կարգավորումներից հետևում է, որ ՀՀ աշխատանքի և սոցիալական հարցերի նախարարության միասնական սոցիալական ծառայության տարածքային կենտրոնը անձի ֆունկցիոնալության գնահատման համար դիմումը և էլեկտրոնային համակարգում բացակայող փաստաթղթերն առձեռն ստանալու դեպքում՝ այն մուտքագրում է էլեկտրոնային համակարգ ներկայացնելու պահին։ Բոլոր անհրաժեշտ փաստաթղթերը և տվյալները ներբեռնվելուց հետո էլեկտրոնային համակարգն ինքնաշխատ եղանակով, հաջորդականության սկզբունքով, մասնագետների ռեեստրից ընտրում է ֆունկցիոնալության գնահատման ամփոփագիրը մշակողին։
Նշվածից հետևում է, որ ամփոփագիր մշակողը Էլեկտրոնային կարգով ստանալով վարույթի հարուցման մասին վերջինս արդեն սկսում է մշակման գործընթացը, որը չի նույնանում ամփոփագիր մշակելու համար առկա հիմքեր լինելուն կամ չլինելուն՝ այսինքն այլ գորոծողություն կատարելու հնարավորություն չունի։ Եթե վերջինս էլեկտրոնային ծանուցումը ստանում է, ապա արդեն հիմքեր առկա են ամփոփագիրը մշակելու համար իսկ մշակողին կարգավորումներով վերապահված չէ հիմքերը որոշելու կամ չորոշելու իրավասություն։ 
Ըստ էության դիմումին կից փաստաթղթերի ամբողջականությունը պետք է ապահովի սոցիալական ծառայության տարածքային կենտրոնը, որից հետո կցվի համակարգ։ Համակարգ կցելուց հետո ընտրվում է մշակողը։ Ստացվում է, որ Մշակողը ընտրվում է արդեն իսկ դիմումին կից փաստաթղթերը ամբողջական լինելու դեպքում։ Եթե ստուգաթերթը վերաբերում է ամփոփագիր մշակողին, ապա նման հարցերի նպատակահարմարությունը վերանում է։ 
Նշվածի հետ կապված կարգավորումներով ստուգաթերթի 1-ին և 2-րդ հարցերով սահմանված գործողություններ կատարելու դրույթները բացակայում են։
2) 3-րդ հարցի հետ կախված հարկ է նշել, որ հարցի միտքը հասկանալի չէ և չի բխում ՀՀ կառավարության 2022 թվականի հուլիսի 28-ի N 1180-Ն որոշման 1-ին հավելվածի 27-րդ կետից։ 
Միաժամանակ վերոնշված որոշման 1-ին հավելվածի 4-րդ կետի համաձայն՝ «Անձի ֆունկցիոնալության գնահատումն իրականացնում են անձի ֆունկցիոնալությունը գնահատող հանձնաժողովները», իսկ 27-րդ կետը վերաբերում է ոչ թե Մշակողի կատարվող գործողություններին այլ՝ Հանձնաժողովի, որի վերաբերյալ Նախագծով նախատեսվում է առանձին ստուգաթերթ՝ 3-րդ հավելվածով։
	3) 4-րդ և 6-րդ հարցերը սահմանելիս առաջարկվում է  հաշվի առնել ստուգաթերթի վերաբերյալ ներկայացված սույն առաջարկությունների 1-ին կետը։
	4) 5-րդ հարցի վերաբերյալ առաջարկվում է հստակեցնել, թե ո՞րն է սահմանված կարգը, հաշվի առնելով, որ տրված հղումներով կարգավորվող դրույթները վերապահված են հանձնաժողովին, այլ ոչ թե ամփոփագիր մշակողին։
4. Ստուգաթերթ N 3-ի վերաբերյալ առաջարկվում են հետևյալ փոփոխությունները.
1) 1-ին կետում միաժամանակ նշվում են էլեկտրոնային գործի ուսումնասիրություն, լրացուցիչ մասնագետի ներգրավում և արդյունքների լրացում, որի վերաբերյալ առաջարկվում է առանձնացնել, բաժանել առանձին կետերի՝ հստակ գնահատման համար, որպեսզի ստուգողը յուրաքանչյուր հարցի համար հստակ կարողանա կատարել «Այո / Ոչ / Չ/Պ» նշումները, քանի որ նշված հարցերը կարող են ունենալ տարբեր պատասխաններ։
2) 7-րդ հարցի ձևակերպումից ստացվում է, որ նաև կարելի է «Հղում նորմատիվ ակտին» սյունակում ներառել նաև ՀՀ կառավարության 2022 թվականի հուլիսի 28-ի N 1161-Ն որոշման 5-8-րդ կետերը։ 
3) Առաջարկվում է նաև լրացնել ՀՀ կառավարության 2022 թվականի հուլիսի 28-ի N 1180-Ն որոշման 1-ին հավելվածի 10, 27, 38 (3 օրը), 40 (1 օրը) կետերին վերաբերող հարցեր։




	

















1. Ընդունվել է
Կատարվել են համապատասխան փոփոխությունները:




2.1. Չի ընդունվել
Նման պահանջ սահմանված է  Առողջապահության նախարարի 2022 թվականի հոկտեմբերի 25-ի N 72-Ն հրամանի հավելված 1–ի 2-րդ կետով:

2.2. Չի ընդունվել
Նման պահանջ սահմանված է  Առողջապահության նախարարի 2022 թվականի հոկտեմբերի 25-ի N 72-Ն հրամանի հավելված 1–ի 2-րդ կետով:

2.3. Չի ընդունվել
Նման պահանջ սահմանված է  Առողջապահության նախարարի 2022 թվականի հոկտեմբերի 25-ի N 72-Ն հրամանի հավելված 1–ի 2-րդ կետով:


6.1. Մասամբ է ընդունվել
Ստուգաթերթ N 2-ից 1-ին հարցը հանվել է՝ հիմք ընդունելով նաև  Աշխատանքի և սոցիալական հարցերի նախարարության կողմից ներկայացված առաջարկության 2-րդ կետը: Իր հերթին, հաշվի առնելով, որ ամփոփագրի մշակումը իրականացվում է ներկայացված փաստաթղթերի հիման վրա՝ ամփոփագրեր մշակելու շրջանակում դրանց ամբողջականության ստուգումը  տեսչական վերահսկողության ենթակա հարց է:





6.2. Չի ընդունվել
Անձի ֆունկցիոնալության գնահատումն իրականացնում են անձի ֆունկցիոնալությունը գնահատող հանձնաժողովները, մինչդեռ օրենսդրությամբ սահմանված առանձին դեպքերում՝ գնահատումն գնահատվող անձանց գտնվելու վայրերում անցկացնելու վերաբերյալ առանձին որոշումները կայացվում են ամփոփագրի մշակման փուլում՝ ներկայացված փաստաթղթերի ուսումնասիրության հիման վրա:

6.3. Չի ընդունվել
4-րդ հարցի (լրամշակված Նապագծում՝ 3-րդ հարցի) առկայությունը պայմանվորված է այն նույն տրամաբանությամբ, որը ներկայացվել է 3.2-րդ կետում: 6-րդ հարցի (լրամշակված Նախագծում՝ 5-րդ հարցի) պարագայում՝ հիմք է ընդունվել Տեսչական մարմինների աշխատանքների համակարգման գրասենյակում 2025 թվականի օգոստոսի 15-ին տեղի ունեցած քննարկումների արդյունքներով, որոնց ընթացքում ներկայացվել էր մշակված ամփոփագրի օրինակ՝ որակիչներ չպարունակող ծածկագրերով: Հարցի համար հիմք է ընդունվել նաև ՀՀ կառավարության 2022 թվականի հուլիսի 28-ի  N 1180-Ն որոշման հավելվածի 35-րդ կետով սահմանված հստակ պահանջը:

6.4. Չի ընդունվել
5-րդ հարցի (լրամշակված Նախագծում՝ 4-րդ հարցի) հղումները պարունակում են ծածկագրերի նշման եղանակին վերաբերող բոլոր կարգավորումները: Ներկայացված հղումներով ծածկագրերի նշումը չի վերագրվում որևէ  առանձին մասնագետի:


4.1. Ընդունվել է
Կատարվել են համապատասխան փոփոխությունները:

4.2. Չի ընդունվել
Նշված բոլոր դրույթները սահմանված են ընդհանրական և որևէ չափելի (վերահսկելի)  բաղադրիչներ չեն պարունակում, ուստի իրավական որոշակիության առումով դրանց ներառումը է «Հղում նորմատիվ ակտին» սյունակում խնդրահարույց է: 

4.3 Մասամբ է ընդունվել
ՀՀ կառավարության 2022 թվականի հուլիսի 28-ի N 1180-Ն որոշման 1-ին հավելվածի 39-րդ (3 օրվա վերաբերյալ) կետով նախատեսված պահանջը ներառվել է հարցաշարում (լրամշակված հարցաշարի 2-րդ հարց): Իր հերթին՝ 1) 10-րդ կետով սահմանված պարունակում է հղում գոյություն չունեցող դրույթին: Նշված հարցի ներառումը կարող է հետագայում հիմք հանդիսանալ վարչական վարույթը բողոքարկելու համար: 2) 27-րդ կետով սահմանված կարգավորման մասով հարցերն են նախատեսվել Նախագծի հավելված 2-ի հարցաշարի 2-րդ և 3-րդ կետերով, որոնք վերաբերվում են ամփոփագիր մշակողներին 3) 40-րդ կետում սահմանված ժամանակային կարգավորումը վերաբերում է ինքնաշխատ համակարգին: 




